
ނުދާށިޔޭ އޭ ޝަޒާ އެ ރަމަޝާން

ނުދާށިޔޭ އޭ ޝަޒާ އެ ރަމަޝާން
ތިބާގެ މިސްކީ ޢަބީރު ދީފާ

ފިދާތަކާ ހެޔޮ ނަޞީބު ނަޞްރާ
ދެ ޢާލަމުން އެކުއެކީ މި ދީފާ

ނުދާށިޔޭ އޭ ޝަޒާއެ..

ޘަނާތަކުން ހެއު ޘަނާ ކިޔުމުގާ،
ކަނލާގެ މާތް ޙަޟްރަތަށް ކުއްތަން

ފަނާވެދާހެން ޚަރާބު ސިފަތައް
ޠަބީޢަތަށް އިންޤިލާބު ދީފާ
ނުދާށިޔޭ އޭ ޝަޒާއެ..

ޘަވާބު ޚާއްޞަވެ އެހެން ޢިބާރާތްތަކާ
ޚިލާފަށް މި މައްސަރެއްގާ

ޖަޒާތު ޚައިރުގެ ވަހުން އެހެން
ފާފަތައް ޢަފޫވާނެ ވަގުތު ދީފާ

ނުދާށިޔޭ އޭ ޝަޒާއެ..

ހިތާ ނަފުސު އާވެ ސާފު
ޝައްފާފު އާރުތަކަކުން މިސާލުގާވީ
މިތާއެތައް ދުވަހަކާއި ރޭތައް
ދިމާޣު ރޫޙާ ސަމާލުކޮށްފާ
ނުދާށިޔޭ އޭ ޝަޒާއެ..

ހަވާ ނުބައި ނަފްސު ބަލި އެ ކޮށްލާ،
ލިސާން އެ އައްމާރާތުން ހަށީގާ
ޝުޖާއު ލެޔާ ވިންދުގާ ހިފާނޭ ހީވާ



ނުދާށިޔޭ އޭ ޝަޒާ އެ ރަމަޝާން
ޢަބްދުالله ޙަސަން

ނަފްސު މުޠުމައިންނަ ދީފާ
ނުދާށިޔޭ އޭ ޝަޒާއެ..

ޢަބީރަކާ ރޫޙަކުން ދުވާލަށް
މިރޫޙު ގެންދާނެ މުންތަހާއަށް
ޝަހީދު ފަދަ މާތް ޣަނީމަ ރޭރޭ
ކަރާމަތުން އަޅަމެނަށް މި ދީފާ

ނުދާށިޔޭ އޭ ޝަޒާއެ...

މިމައްސަރުގެ ހާދަ އަގުމާތް
ރެއެއްގެ ބަރަކާތް އިތުރު ކަމާއޭ
އެރޭގެ ޢަމަލުން އެޒާތު އެއްހާސް
މަހަށްވުރެން ހެއު ޘަވާބު ދީފާ

ނުދާށިޔޭ އޭ ޝަޒާއެ...

އެރޭ އުޑުން މަލަކުނާއި ޖިބްރީލު
ބިމަށް ވަޑައިގެން އިޒުނަފުޅަށް މާތް
ތެރޭ މިދުނިޔޭ ފަތިސް ވެދާންދެން
އެދެއްވި ކަމަނާ ކަރަމް މި ދީފާ

ނުދާށިޔޭ އޭ ޝަޒާއެ...

ވިޔަސް މިތާ ފޮރުވި ލައިލަތުލް ޤަދުރި
ދޭ ވުޖޫދަށް ފަލާޙު ހުރިހާ

ނިޔަތް މިގަނެގެން ލިބުން އެރޭ އެދި،
ވިޝައުޤު މާތް ފުރުޞަތެއް މިދީފާ

ނުދާށިޔޭ އޭ ޝަޒާއެ...



ނުދާށިޔޭ އޭ ޝަޒާ އެ ރަމަޝާން
ޢަބްދުالله ޙަސަން

ނުޒޫލް ޤުރްއާން ވިމާތް ރެއާމީ
ވުޞޫލު ފުރްޤާންވި ހެޔޮ މިދޭހަ
އެ ނޫރު ހުރިހާ ޒަމާންތަކަށް
އަލިކުރާނެ ޒިކުރާތަކެއް މި ދީފާ

ނުދާށިޔޭ އޭ ޝަޒާއެ..

ނިޝާން މިމައްސަރުގެ ފާޅުކުރެވޭ
އެތައް ނަމޫނާތަކެއް ވެއޭ ދެން

ތެދޭ އެއިން ބަދުރު ޣަޒުވަތާ ފަތަޙަ
މާތްވި މައްކާ ހަނދާން މި ދީފާ

ނުދާށިޔޭ އޭ ޝަޒާއެ..

ނިދާއެ ރައްބީ މި މާތްވި ޢާލަމް
ފުރާ އައީ ކޮންމެ ދަންވަރެއްގައި
ހިދާޔަތެއް ލިބިވިހައި ހިތެއް ހެޔޮ

ދުޢާތަކަށް ހުށަހަޅާލަ ދީފާ
ނުދާށިޔޭ އޭ ޝަޒާއެ...

ވަދާޢަކަށްފަހު އެދޭ މިއެދުމޭ ވުމަށް
މި ލާޙިޤު ކުރާ އުންމީދުން
ދެނީ މި ތަރުޙީބެކޭ މިރޭ

ޢީދުގައި ތަހާނީ ޚިޔާރުކޮށްފާ
ނުދާށިޔޭ އޭ ޝަޒާއެ..

ލިބުނު އުފަލުގައި ކުރާ ސަލާމެއް
ވެވޭ ތަބާދިލް މުބާރިކެއް އާ

ކުރާ ވަޒަން ހެޔޮ ކަމެއް ހުރީހަމަ



ނުދާށިޔޭ އޭ ޝަޒާ އެ ރަމަޝާން

ތިބާގެ ލޯބިންނެ މާތްވި ދީފާ
ނުދާށިޔޭ އޭ ޝަޒާއެ..

ހަނދާންތަކާ އެކު ދިވެހި މި ޤައުމަށް
މިދޭހުގައި އަދިވި މުސްލިމުންނަށް،

މިޢީދުގައި މަރްޙަބާ މުބާރަކް
ކިޔުންވަނީ ރަޙްމަތުންނެ ދީފާ

ނުދާށިޔޭ އޭ ޝަޒާއެ..


